Ndila dza u shumisa bugu ya mugudi

Vhagudi vha guda nga shango line vha dzula khalo. Vha shumisa zwipfi zwavho zwa u
vhona, u pfa, midzinginyo ya muvhili, maipfi na zwithusedzi zwa u guda hu u itela u khwinisa
vhukoni havho ha kuhumbulele na u pfesesa. U guda uhu hu dovha hafhu ha khwiniswa nga
kushumisele kwone kwa zwithusedzi zwa u guda na u funza nga mugudisi. Zwithusedzi zwa u
guda zwi dovha hafhu zwa thusa vhagudi nga u khwinisa nyelelo yavho na u humbula zwithu
zwe vha guda. Ngano, zwidade na zwitori zwi thusa vhagudi u pfesesa na u humbula. Vhagudi
vha dovha hafhu vha thusiwa nga ngudo dza u anetshela zwitori hune u bulwa ha miungo na
maipfi zwa bveledza divhaipfi yavho. Ndi zwa vhuthogwa uri vha thuse vhagudi hune vha vha
vha songo pfesesa zwavhudi ndaela, nga maanda kha ngudo dzi si gathi dza mathomoni.
Mugudisi u tutuwedzwa u da na zwithusedzi zwa u funza na u guda zwo teaho uri zwi do
khwinisa kufunzele kwawe. Dzitshati na zwifanyiso na zwone zwi a thusa arali ngudo i tshi do
vha yo bvelelaho na u vhuedza kha vhagudi.

Kha vha elelwe: Zwikili zwa ndeme zwa u vhala na u nwala ndi zwi tevhelaho:
1. Miungo (mudzinginyo wa muvhili, zwanda, nayo, zwifanyiso, zwiga, nz.).

2. U topola miungo maipfini.

3. U tanganyisa miungo, u bula na u vhumba maipfi na zwivhumbeo.

4. U guda miungo na kubulele kwayo.

5. U nwala miungo na maipfi.

Kha vha tevhedzele ndaela!
Aikhono dzi re afho fhasi dzi thusa mugudisi na vhagudi u khwinisa kushumisele kwavho kwa bugu kha
ngudo inwe na inwe.

@ Mugudisi/Muthusi u vhalela ®® U sedza/u lavhelesa — / Penisela — vhagudi vha a
£ nau talutshedza vhagudi. Vhagudi vha nanga na u Awala.
topola maipfi.
U amba — Vhagudi vha vhala ' Penisela dza mivhala —
vha tshi dovholola maipfi na P U toda na u wana — Vhagudi Vhagudi vha ola zwifanyiso
u fhindula mbudziso. vha toda zwithu kana maipfi. na u dzhenisa muvhala.
G Vhagudi vha ita mushumo. (%é// Vhagudivhavhandazwanda | | -+ U swaya — Vhagudivha a
musi vha tshi khou vhalela swaya kana vha dzhenisa
kana u imba. tshiga kha phindulo ye vha
nanga.

Mvulatswinga thukhu dzine dza dovha dza vha pfufhi:

Ngudo ya 1: Nngu yo xelaho

Mugudisi: U sumba kha tshifanyiso tsha nngu a ri: “Ipfi ili li ri ‘nngu’.” Ipfi ili i na muungo wa ‘ng’. Kha
vha humbele vhagudi uri vha bule muungo uyu vha tshi edzisela vhone. Vhagudi vha tea u edzisela
muungo une nngu ya u ita. Vha tea u dovha hafhu vha edzisela kutshimbilele kwa nngu. Kha vha
sumbe ipfi “mulisa”. Kha vha vhudzise vhagudi zwine mulisa a shuma zwone.

Mushumo: Kha vha vhalele na u talutshedza vhagudi tshitori. Kha vha tendele vhagudi u tamba tshitori
itshi. Kha vha nange mulisa kha vhagudi. Kha vha talutshedze vhagudi uri zwi vhavha hani u xelelwa
nga tshithu tshine wa tshi funa. Vha nga shumisa zwithu zwi fanaho na zwienda, mukhwama wa bugu

kana bugu u sumbedza uri zwi vhavha hani u xedza tshithu tsha ndeme. Vhagudi vha tea u sedza uri
dzina |a “nngu” Jo dovhololwa lungana tshitorini.

Luambo: Kha vha funze nga zwifhinga zwo fhambanaho (Tshifhinga tsha zwino na tsho fhelaho). Kha
vha khethekanye kilasi yavho i bve zwigwada zwivhili. Tsha u thoma tshi vhe tsha tshifhinga tsha zwino
ngeno tsha vhuvhili tshi tsha tshifhinga tsho fhelaho. Kha vha vhale mafhungo vha kone u nea zwigwada
tshikhala tsha u amba mafhungo nga murahu havho.

U vhala Bivhili: Kha vha vhale tshitori tsha Bivhilini vha ite na u talutshedza he zwa tea. Kha vha
shumise tshifhinga itshi nga u imba na u rabela navho.

U vhala na u nwala: Vhagudi vha fhedzisa maipfi e a nwaliwa nga tshivhumbeo tsha zwithoma. Vha nga
shumisa bugu dzavho dza ndowedzo arali tshikhala tshi sa lingani ngomu buguni dzavho dza mushumo.
Vha tea u thoma nga u nwala maipfi muyani, kha desike, kana mavuni zwaho arali ngudo i tshi khou
farelwa nnda vha sa athu u nwala buguni dzavho.

Mushumo: Kha vha vha funze luimbo: “Tshithambano tshavhudi”.

Vha nga di vha funza luimbo lunwe na lunwe lu elanaho na ngudo.

Ngudo ya 2: Sheleni yo xelaho

Mugudisi/Muthusi: U sumba kha ipfi i re tshibogisini, “sheleni”. Kha vha bule ipfi ili nga kubulele
kwone vha humbele vhagudi uri vha li dovholole vha tshi edzisela vhone. Kha vha ite zwenezwo hathu
na kha ipfi “ngwana”.

U vhala tshitori: Kha vha khwinise kuhumbulele kwavho. Kha vha vhande zwanda zwavho vha vhalele
u bva kha 1 — 10. “Musadzi o takala zwino.” Ndi ngani o takala? Kha vha vha sumbedze uri vhathu vho
takalaho vha vha vho itisa hani. (Kha vha shumise tshithaiuwo tshavho u sumbedza u tungufthala na u
takala.)

Luambo: Kha vha ombedzele phambano vhukati ha vhuthihi na vhunzhi. Tsumbo: sheleni — masheleni.
U dzhenisa muvhala: Vhagudi vha tea u dzhenisa muvhala kha nyolo dzi re bammbirini.

U vhala: Vhagudi vha tea u vhala mafhungo a re mafheloni a bammbiri.

U nwala: Vhagudi vha tea u fhedzisa mushumo.

U vhala Bivhili: Vhagudi vha vhala tshitori tsha Bivhilini tsho teaho vha rabela.

Ngudo ya 3: Mulisa wa ndele

Mugudisi/Muthusi: Kha vha sumbe kha Tshifanyiso tsha tarelwa vha humbele vhagudi uri vha vha
vhudze zwine vha khou vhona. Vhagudi vha tea u ri “tarelwa” nga murahu ha vhone. Kha vha vha
sumbedze tshifanyiso tsha munango. Kha vha bule ipfi “munango” vha humbele vhagudi uri vha bule
ipfi nga murahu ha vhone. Vha tea u vha vha tshi khou sumba ipfi musi vhagudi vha tshi khou |i bula.
Luambo: Vhagudi vha tea u amba nga tshifhinga tsha zwino na tshifhinga tsho fhelaho. Mugudisi u tea
u nea vhagudi tsumbo dzi ngaho: Ndi khou la zwiliwa. Matshelo ndi do |la zwiliwa.

U toda maipfi: Vhagudi vha foda maipfi kha giridi.

U vhala Bivhili: Vhagudi vha vhala tshitori tsha Bivhilini tsho teaho vha rabela.

U vhala: Vhagudi vha vhala vha nwala maipfi o hwalwaho kha zwithoma.

Mushumo: Vhagudi vha tamba |itambwa |a tarelwa.

Ngudo ya 4: Murwa we a vha o xela

Mugudisi/Muthusi: Kha vha sumbe kha tshifanyiso tsha khotsi vha bule ipfi “khotsi” vha mbo di
humbela vhagudi uri vha vha edzisele nga u bula ipfi ilo. Kha vha sumbe kha tshifanyiso tsha “murwa”
vha mbo di humbela vhagudi uri vha vha edzisele nga u bula ipfi ilo. Kha vha humbele vhagudi u bula
muungo wa “kh” na wa “m”. Kha vha humbele vhagudi uri vha ambe maipfi a re na miungo iyi. Kha
vha vhale tshitori vha humbele vhagudi uri vha vhale tshitori vha tshi edzisela vhone. Vha tea u tamba
litambwa ]a tshitori itshi. Kha vha khwathisedze uri munwe na munwe u wana tshikhala tsha u tamba
litambwa.

Luambo: Kha ri dzhenise maipfi o tahelaho.

Mushumo: Kha ri tevhedze ndaela.

U vhala: Kha ri vhale mafhungo.

U nwala: Kha ri fhedzise maipfi o nwalwaho nga zwithoma.

Ngudo ya 5: Ndi nnyi ane nda nga muthusa?

Mugudisi/Muthusi: Kha vha sumbe kha tshifanyiso tsha mbongola vha humbele vhagudi uri vha vha
vhudze zwine vha khou vhona. Vha tea uri “mbongola” nga murahu ha vhone. Vha tea u bula mungo
‘mb”. Kha vha vha sumbedze tshifanyiso tsha mufunzi vha vha vhudzise zwine vha zwi divha nga
mushumo wawe. Kha vha vhale tshitori.

Mushumo: Kha vha tendele vhagudi vha tambe Jitambwa nga tshifori. Kha vha vha falutshedze nga
vhudi ha u dzulisana zwavhudi na vhahura.

Luambo: Vhagudi vha tea u nanga phindulo yone nga u swaya tsini nayo. Kha vha vha khethekanye
vha bve zwigwada zwivhili vha vha humbele uri vha thindule mbudziso. Kha vha vhone uri zwigwada
zwi wana tshivhalo tsha mbudziso tshi linganaho.

Mushumo: Vha tea u dadza nga maipfi o fahelaho.

U vhala: Vha vhala mafhungo.

U nwala: Vha fhedzisa maipfi o Awalwaho nga zwithoma.

Ngudo ya 6: Kha ri dzulele u shuma ro diimisela

Mugudisi/Muthusi: Kha vha sumbe kha tshifanyiso tsha sheleni vha vha humbele vha vha edzisela
nga u bula ipfi. Kha vha vha tendele vha tshi amba nga masheleni vha dovhe vha vha vhudzise
mbudziso. Kha vha vha talutshedze ipfi “mushumi”. Kha vha bule ipfi vha humbele vhagudi uri vha vha
edzisele.

U vhala: Kha vha vhee zwifanyiso na mafhungo azwo vha tendele vhagudi vha tshi vhala mafhungo.
Kha vha livhuwe mushumo wo itiwaho zwavhudi nga u vha nea naledzi.

U vhala Bivhili: Vha vhala tshitori tsha Bivhilini vha rabela.

U nwala: Vha nwala maipfi kha mutalo wa zwithoma.

Luambo: Vha dadza maipfi o tahelaho. Vha livhanyisa maipfi na nomboro dzo teaho.

Ndila dza u khwinisa luambo.

. Vhagudi vha nwala muyani na mavuni vha tshi shumisa minwe yavho

. Vha dzudzanya mafhungo nga mutevhe wone

. Mbudziso: Kha vha vhudzise mbudziso dzine dza vha na ngafhi? Lini? Ngani? Hani? na Mini?
. Zwiga na zwine zwa amba zwone: tsumbo. Tshifhambano tshitswuku na zwine tsha amba

zwone. Tshi amba uri “hai”. Mugudisi a nga da na zwiga zwinwe, a amba nga hazwo na vhagudi
khathihi na u talutshedza zwine zwa amba zwone.

. Tshati dza maipfi dzo vhewaho luvhondoni

. U vhanda zwanda na u vhalela miungo

. Garatatai

. U ola

. U fhedzisa miungo

. U vhalela: Vhagudi vha vhalela mafhungo na mitalo zwi re tshitorini. Mugudisi u tea u vhudzisa
mbudziso dzi ngaho, “Muungo wa u thoma na wa u fhedzisela wa ipfi ili ndi ufhio?”

. Vhagudi vha anetshela tshitori tshe vha tshi vhala kana tshe vha tshi pfa

. Vhagudi vha vhala khathihi na mugudisi

. Vhagudi vha guda u bula maipfi nga ndila yone

. Vhagudi vha gudiswa u shuma nga zwigwada

Kha vha dzhiele nzhele: Vha songo tavhanyela u foda u vhona vhagudi vhavho vha tshi kona u vhala
zwavhudi. Kha vha vha nee tshifhinga tsha u guda zwavhudi vha sedze uri vhagudi vha kha tshiimo
tshifhio tsha u vhala. Kha vha sedze zwine vha kona u ita nga tshifhinga tshikene vha vha funze dzinwe
khontseputhi u bva kha zwine vha vho zwi divha. Kha vha vha livhuwe kha zwine vha kona u zwi ita.
Izwi zwi do khwinisa vhudifulufheli havho khathihi na u vha nea mafulufulu a u guda zwinzhi.

Ngudo ya 7: U zwala mbeu
Mugudisi/Muthusi: Vhagudi vha guda nga tshifhinga tsha zwino na tsho fhelaho. Kha vha tutuwedze
vhagudi u vhumba mafhungo nga zwe vha guda vha tshi shumisa zwifhinga izwi.

Vhagudi vha amba nga tshitori tsha muzwali, mbeu na fhethu ho fhambanaho he mbeu ya wela hone:
. Ndilani

. Lukwarani
. Mipfani
. Mavuni avhudi

Kha vha talutshedze vhagudi nga ha ngudo ya tshifanyiso tshe tsha shumiswa nga Yesu.

Kha vha thome therisano nga ha u zwala

. Lufuno
. Tshilidzi
. U fulufhedzea

Kha vha vhone uri vhagudi vhothe vha a shela mulenzhe kha therisano. Kha vha vha tutuwedze uri vha
ye vha thome u lima ngadeni dzavho mahayani avho. Kha vha vha talutshedze uri vha nga tavhisa hani
na u sheledza zwimela zwavho.

Ngudo ya 8: Miri yavhudi i anwa mitshelo yavhudi

Mugudisi/Muthusi: Vhagudi vha fhindula mbudziso dzi re buguni. Vha nga vha vhudzisa dzinwe
mbudziso dzo teaho dzi sa bvi buguni. Vha tea u thindula nga “Ee” kana “Hai”.

Therisano: Vhagudi vha tea u amba nga muri we wa vha u tshi khou fodou remiwa. Vha tea u
talutshedza zwiitisi zwauri muri u remiwe. Ndi zwa ndeme uri vhagudi vhothe vha wane tshikhala tsha u
amba tshi linganaho.

Mushumo: Kha vha fufuwedze vhagudi uri vha ole tshifanyiso tsha muri wo anwaho mitshelo. Kha vha
vha livhuwe musi vha tshi vha nea mushumo.

U nwala: Vhagudi vha nwalulula maipfi o nwalwaho kha zwithoma.

Ngudo ya 9: U fhata nndu yavho ntha ha tombo

Mugudisi/Muthusi: Vhagudi vha ita mushumo une wa vha buguni dzavho. Vha nga dovha hafhu vha
vha nea mafhungo a siho buguni dzavho. Kha vha vha {ufuwedze u vhumba mafhungo avho. Kha vha
vha anetshele nga ha tshitori tsha munna wa tsilu we a fhata nndu yawe mutavhani.

U amba: Vha amba nga tshaka dzo fhambanaho dza dzinndu na u tsireledzea hadzo.
. Dzirandavhula

. Madennde

. Mikhukhu

. Nndu dza zwidina

. Nndu dza mabulannga

. Nndu dzo fulelwaho nga mahatsi

Mushumo: Vha shumisa mabogisi a zwienda, makhadibodo, gujuu, tshigero na zwinwe zwishumiswa
uri vha ite mushumo wavho.

U imba: Kha vha vha funze luimbo nga munna wa mutali.

U nwala: Vha fhedzisa mafhungo o nwalwaho kha zwithoma.

Ngudo ya 10: Vhasidzana vha fumi

Mugudisi/Muthusi: Kha vha vhalele vhagudi tshitori vha dovhe vha talutshedze ngudo yatsho. Vha
nga nanga vhagudi vha fumi vha vha tutuwedza u tamba tshitori tsha Bivhilini tshe vha tshi vhala. Kha
vha ite mbone nga mabammbiri.

Kha vha talutshedze maipfi a fanaho na a tevhelaho:

. U talitha

. U fhura

. U tsa

. Muhwe

. Munyanya

Mushumo: Kha vha tutuwedze vhagudi u ita watshi nga mabammbiri vha dzi dzhenise zwitanda.
Luambo: Vha tea u amba nga maipfi maswa e vha a wana musi vha tshi khou guda. Vha nga amba nga
manwe maipfi a sa wanali kha tshitori itshi.

U vhalela: Vha tea u nwala ndowedzo ya u vhalela i wanalaho buguni dzavho.

Vha songo tavhanyela u fhedza bugu iyi. Vha tea u kondelela vhagudi vhavho arali
vha wana uri vha a lenga u pfesesa zwine vha guda. Kha vha shume nga luvhilo
Iwa vhagudi Iwa u guda. Vha songo hangwa u vha tufuwedza na u vha livhuwa

‘ arali vha tshi khou guda zwavhudi. Vha songo hangwa zwauri vha guda nga u
tamba na u rabela!

